
ருத்³ராபி⁴ஷேகஸ்தோத்ரம் மஹாபா⁴ரதாந்தர்க³தம்

க்ரு’ஷ்ணார்ஜுநாவூசது: ।
நமோ ப⁴வாய ஶர்வாய ருத்³ராய வரதா³ய ச ।
பஶூநாம் பதயே நித்யமுக்³ராய ச கபர்தி³நே ॥ 5.80.55॥
மஹாதே³வாய பீ⁴மாய த்ர்யம்ப³காய ச ஶாந்தயே ।
ஈஶாநாய மக²க்⁴நாய நமோऽஸ்த்வந்த⁴ககா⁴திநே ॥ 5.80.56॥
குமாரகு³ரவே துப்⁴யம் நீலக்³ரீவாய வேத⁴ஸே ।
பிநாகிநே ஹவிஷ்யாய ஸத்யாய விப⁴வே ஸதா³॥ 5.80.57॥
விலோஹிதாய த்⁴ரூம்ராய வ்யாதா⁴யாநபராஜிதே ।
நித்யம் நீலஶிக²ண்டா³ய ஶூலிநே தி³வ்யசக்ஷுஷே ॥ 5.80.58॥
ஹோத்ரே போத்ரே த்ரிநேத்ராய வ்யாதா⁴ய வஸுரேதஸே ।
அசிந்த்யாயாம்பி³காப⁴ர்த்ரே ஸர்வதே³வஸ்துதாய ச ॥ 5.80.59॥
வ்ரு’ஷத்⁴வஜாய முண்டா³ய ஜடிநே ப்³ரஹ்மசாரிணே ।
தப்யமாநாய ஸலிலே ப்³ரஹ்மண்யாயாஜிதாய ச ॥ 5.80.60॥
விஶ்வாத்மநே விஶ்வஸ்ரு’ஜே விஶ்வமாவ்ரு’த்ய திஷ்ட²தே ।
நமோநமஸ்தே ஸேவ்யாய பூ⁴தாநாம் ப்ரப⁴வே ஸதா³॥ 5.80.61॥
ப்³ரஹ்மவக்த்ராய ஸர்வாய ஶங்கராய ஶிவாய ச ।
நமோऽஸ்து வாசஸ்பதயே ப்ரஜாநாம் பதயே நம:॥ 5.80.62॥
அபி⁴க³ம்யாய காம்யாய ஸ்துத்யாயார்யாய ஸர்வதா³ ।
நமோऽஸ்து தே³வதே³வாய மஹாபூ⁴தத⁴ராய ச ।
நமோ விஶ்வஸ்ய பதயே பத்தீநாம் பதயே நம:॥ 5.80.63॥
நமோ விஶ்வஸ்ய பதயே மஹதாம் பதயே நம: ।
நம:ஸஹஸ்ரஶிரஸே ஸஹஸ்ரபு⁴ஜம்ரு’த்யவே॥
ஸஹஸ்ரநேத்ரபாதா³ய நமோऽஸங்க்²யேயகர்மணே । 5.80.64॥

நமோ ஹிரண்யவர்ணாய ஹிரண்யகவசாய ச ।
ப⁴க்தாநுகம்பிநே நித்யம் ஸித்⁴யதாம் நோ வர: ப்ரபோ⁴ ॥ 5.80.65॥
ஸஞ்ஜய உவாச ।
ஏவம் ஸ்துத்வா மஹாதே³வம் வாஸுதே³வ:ஸஹார்ஜுந: ।
ப்ரஸாத³யாமாஸ ப⁴வம் ததா³ஹ்யஸ்த்ரோபலப்³த⁴யே ॥ 5.80.66॥
॥ இதி ஶ்ரீமந்மஹாபா⁴ரதே த்³ரோணபர்வணி ப்ரதிஜ்ஞாபர்வணி
அர்ஜுநஸ்வப்நே அஶீதிதமோऽத்⁴யாய:॥ 80॥

Similar stotra is also found in matsyapurANa adhyAya 132

The Kinjavadekar’s Mahabharata edition does not include 80.63.

Proofread by Sunder Hattangadi

rudrAbhiShekastotram from Mahabharata

pdf was typeset on October 3, 2021

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

